
Komunikadu Imprensa

Sorumutuk Konsellu Ministru Loron-27 fulan marsu tinan 2019

Konsellu Ministru hala’o Sorumutuk iha Palasiu Governu, iha Dili no aprova Rezolusaun
Governu kona-ba donativu ba Republika Mogcambique nuudar apoiu ba dezastre naturais
ne’ebé provoka hosi siklone Idai, ne’ebé akontese iha sidade kosta Beira nian,kapitél
provinsia mosambikana Sofala, iha loron-14 fulan marsu liuba, hodirezulta ema mate 450
resin, kanek 1.700 resin no 100 resin lakon hela-fatin. Haree ba situasaun ne’ebé mosu
grave tebes no haree ba lasu istériku no amizade entre Timor-Leste ho Mogambique,
Governu hato’o nia solidariedade ba povu Mogambique no aprova montante dolar
amerikanu Millaun Ida hodi apoia no hatdn ba nesesidade sira ne’ebé mak kauza hosi
Siklone Idai.

Ministra Finansa ein ezersisiu, Sara Lobo Brites, aprezenta proposta Rezolusaun Governu,
ne’ebé aprova onahosi Konsellu Ministru, kona-ba kriasaun Komisaun Interministerial ba
Reforma Fiskal no Jestaun Finansa Publika. Kriasaun ba komisaun interministerial ida-ne’e,
loke dalan atu halo promesa politika foun ba programa reforma fiskal no jestaun finansa
publika, ne’ebé hahu ona iha VI Governu Konstitusional, hodi reforsa papel no envolvimentu
membru Governu ne’ebé ho responsabilidadeiha area ne’e, ho objetivu atu to’o tinan 2023,
sei elabora parte signifikativa hosi lejislasaun neseséaria iha materia ne’e. Tanba ne’e,
Governu reafirma kompromisu ne’ebé asumi iha Programa reforma, ho forma komprensiva,
iha area finansa publika, ho hare ba hasae reseitaEstadu, fortalese no promove
sustentabilidade, kualidade, tranparénsia no responsabilidade iha politika fiskal no iha
jestaun finanseira. Komissaun ne’e sei lidera hosi Primeiru-Ministru no sei servisu hamutuk

ho apoiu hosi Ministru responavel iha area Finansa, Koordenasaun Assuntus Ekondmiku,

Reforma Lejislativa, Justisa, Administrasaun Estatal, Planeamentu Investimentu Estratéjiku,

no Petroleu no Minerais.

Konsellu Ministru aprova tiha proposta Memorandu Entendimentu ne’ebé aprezenta hosi
Ministériu Negdsiu Estranjeiru no Kooperasaun no Ministériu Justisa kona-ba kontratu
arendamentu ba terenu Embaixada Estadus Unidos Amérika nian iha Timor-Leste.
Memorandu Entendimentu ida-ne’e sei defini termu arendamentu terenu ba embaisada no

regra sira kona-ba konstrusaun no alterasaun ba instalasaun diplomatika. REMATA

